
Ky punim është përpiluar dhe dorëzuar në përmbushjen e kërkesave të pjesshme
për Shkallën Bachelor

ABSTRAKT
Tema me titull: “Media Kosovare dhe sfidat e saj përballë korrupsionit” ka një vlerë të rëndësishme
për faktin se flitet për një sektor të gazetarisë së ndjeshme, ku rreziqet e raportimit janë evidente
gjatë gjithë kohës. Të luftosh korrupsionin, do të thotë të luftosh njerëz me ndikim në pushtet dhe
njerëz me ndikim në jetën politike e biznesore. Andaj lufta kundër korrupsionit sjell pasoja e
rreziqe të shumta. Nisur nga ky fakt do të fokusohemi më tepër në teknikat që përdorin mediat për
ta luftuar korrupsionin.
Ky punim paraqet një përpjekje për t’i ndriçuar dhe analizuar disa nga karakteristikat e dukurisë
së korrupsionit në Kosovë. Në punim janë analizuar faktorët e përgjithshëm të cilët e
karakterizojnë shoqërinë e tanishme kosovare në pikëpamje të rrethanave që i kontribojnë shtrirjes
së dukurisë së korrupsionit, disa rezultate të sondazheve të përcepcionit të publikut mbi
korrupsionin dhe sfidat lidhur me luftimin e korrupsionit.
Në këtë punim janë vënë në dukje marrëdhëniet midis Korrupsionit dhe Lirisë së Shtypit, gazeta
shqyrton si mënyra të prekshme dhe të paprekshme, në të cilën gazetari shërben si pengesë për
korrupsionin. Ai gjithashtu konsideron se si mund të forcohen mediat, për të rritur rolin e tyre në
frenimin e korrupsionit. Kapitujt e ardhshëm do të zhvillojnë më tej disa nga këto çështje.
Punimi nuk përbën një studim integral mbi temën e korrupsionit, përkundrazi ai fokusohet pas
studimit të rolit të luajtur nga media në frenimin e korrupsionit. Duke vepruar kështu, analizohen
efektet e prekshme dhe të paprekshme të medias si dhe mënyrat për të forcuar dhe mbrojtur rolin
e saj në shoqëri.

FJALORI I TERMAVE
Korrupsioni – nënkupton çdo shkelje të detyrës së përsonave zyrtarë ose përgjegjës në subjektet
juridike dhe çdo veprimtari e iniciatorëve apo përfituesve të kësaj sjelljeje, e drejtuar si përgjigje
ndaj një shpërblimi që drejtpërdrejt ose indirekt është premtuar, ofruar, dhënë, kërkuar, pranuar
apo është pritur për t’u marrë për veten apo për një person tjetër.
Mediat – janë mjete të komunikimit masiv drejtuar turmave, ndryshe "aparatë" që organizojnë
proceset e prodhimit dhe të shpërndarjes së njoftimit (informacionit) dhe atë të imagjinatës.
AKK – Agjencia Kundër Korrupsionit
PSRK – Prokuroria Speciale e Republikës së Kosovës
TI – Transparency International
CRD – Civil Rights Defenders
IK – Institucionet e Kosovës
KPMAKK - Komisioni Parlamentar për Mbikëqyrje të Agjencisë kundër Korrupsionit
OJQ – Organizata Joqeveritare
IPVQ – Institucionet e Përkohshme të Vetëqeverisjes në Kosovë
KIPRED – Instituti Kosovar për Kërkime dhe Zhvillime të Politikave
BE – Bashkimi Europian
BBC – British Broadcasting Corporation

1. HYRJE
Korrupsioni mbetet një nga pengesat për progresin e Kosovës drejt integrimi Evropian. Korrupsioni
është i përhapur kudo dhe i prek të gjithë sektorët e shoqërisë dhe qeverisë.
Ka pasoja të veçanta në sundimin e ligjit, rritjen ekonomike dhe funksionimin demokratik të
institucioneve publike. Ai e minon besimin e qytetarëve në sistemin kombëtar dhe i nxit paralelizmat
strukturore të cilat janë të favorshme për krijimin e një kulture të mospërfilljes, apatisë dhe ikjes nga
përgjegjësia qytetare.
Konceptualizimi i korrupsionit nuk është detyrë e lehtë. Disa përkufizime të fenomenit siç është
“keqpërdorimi i zyrës publike për përfitime private” e konceptualizojnë korrupsionin në koncepte
aq të gjera sa ato lënë mundësinë që pothuajse gjithçka mund të etiketohet si korrupsion. Hulumtimet
empirike kanë konfirmuar lidhjen mes korrupsionit të përceptuar si i lartë dhe investimeve e rritjes
së ultë.
Ky dokument diskutues ofron një pasqyrë të gjendjes së korrupsionit në Kosovë në aspektin e
kapaciteteve institucionale, duke identifikuar anët pozitive dhe dobësitë në legjislacionin, strukturat
dhe politikat tona me qëllim të forcimit të debatit mbi atë se çka mund të bëhet përtej qasjeve
konvencionale.
Bashkimi Europian e pranon se problemi i korrupsionit është shumë-dimensional dhe diçka që nuk
mund të kufizohet brenda kufijëve fizik të një shteti të caktuar: “Çdo korrupsion në sektorin privat
brenda një Shteti Anëtar nuk është vetëm problem i brendshëm por poashtu edhe një problem
transnacional, që në mënyrën më efektive adresohet me anë të veprimit të përbashkët të Bashkimit
Europian”. (BE, 2003)
Informimi mund të konsiderohet si oksigjen i demokracisë. Informimi i drejt dhe korrekt arrihet
vetëm në saje të mediave të lira. Liria e medieve është një ndër shtyllat kryesore për funksionimin e
një shoqërie demokratike, dhe më të drejtë media konsiderohet si “fuqi e katërt” e një shteti, pas
fuqive të legjislativit, ekzekutivit dhe gjyqësorit.
Ky pushtet i mediave ekziston për dy arsye: të informojë publikun dhe të krijojë një tribunë për
publikun që të thotë fjalën e tij. Ndryshe nga tre pushtetet e tjera që rregullohen nga vota e lirë e
shtetasve, pushteti i mediave nuk rregullohet me votë, por rregullohet deri diku me ligj demokratik
dhe nga reagimi i shoqërisë e cila zgjedh që të respektojë apo injorojë një pjesë të mediave.
Mediat fitojnë respektin e lexuesit kur ato kthehen në një tribunë të së vërtetës duke nxjerrë në dritën
e opinionit publik të vërtetën e politikave të ndjekura nga pushtetet e tjera dhe si këto qëndrime

ndikojnë në jetën e njerëzve të thjeshtë. Kjo është përgjegjësia kryesore e mediave, të informojë
publikun dhe të mbrojë interesat e tij.
“Media është entiteti më i fuqishëm mbi tokë. Ata kanë pushtetin ta bëjnë të pafajshmin fajtor dhe
ta bëjnë fajtorin të pafajshëm; dhe ky është pushteti. Sepse ata kontrollojnë mendjet e masave.”
(Haxhi, M.S.)
Media në përgjithësi duhet të ketë një rol kulturor. Organet e medias, duhet të jenë të afta që të
mbjellin një kulturë antikorrupsioni, pasi deri më tani është parë një kulturë pandëshkueshmërie.
Duhet theksuar faktin që mediat mund ta luftojnë korrupsionin, vetëm në rast se japin pak nga pak
kontributin e tyre. Tre faktorë kryesorë, që janë armiqtë më të mëdhenj të medias janë pronari,
politika dhe biznesi. Mediat po shfrytëzohen për të bërë biznes, të tillë si ndërtimi dhe tregtia.
Kontrolli i mjeteve të informimit është sinonim i kontrollit të vendimmarrjes në demokraci, prandaj
liria e mediave ka rëndësi vitale për funksionimin e një shoqërie demokratike.

2. SHQYRTIMI LITERATURËS
2.1 Mediat dhe roli i tyre
Mediat janë mjete të komunikimit masiv drejtuar turmave, ndryshe "aparatë" që organizojnë proceset
e prodhimit dhe të shpërndarjes së njoftimit (informacionit) dhe atë të imagjinatës. Janë mjete të
komunikimit në përmasa të mëdha. Janë mjetet nëpërmjet të cilëve bëhet e mundur shpërndarja e
dijes drejt një pluraliteti marrësish ose shfrytëzuesish (popullit - masës) pa dallim.
Njerëzit në shoqërinë bashkëkohore komunikojnë në mënyra të ndryshme: nëpër shtëpi dhe në vende
publike, me telefon, me internet, nëpër shkolla, koncerte, takime publike, duke i dëgjuar apo lexuar
mediat etj. Në rastet kur mediat janë tejet propagandistike, boshllëkun e tyre e mbushin trajta të tjera
informimi. Në nivel personal, media mundëson një afrim me qeniet e tjera dhe një solidaritet, por
mund të nxisë edhe zemërim, frikë, stres dhe izolim nga bota e jashtme, varësisht nga informatat apo
dezinformatat që i ofron. Marrja dhe shkëmbimi i informacionit është i pranishëm në komunikimin
e përditshëm në shoqëri dhe në familje. Në nivel politik, mediat kanë vend qendror për zbatimin e
demokracisë. Është esenciale që popullata të ketë informacione në mënyrë që të bëjë zgjedhjet e
caktuara politike dhe të marrë pjesë në jetën qytetare.
"Një nga objektet e një gazete është të kuptojmë ndjenjën popullore dhe të shprehim atë, një tjetër
është që të nxisim midis njerëzve disa ndjenja të dëshirueshme dhe e treta është paturpësia për të
ekspozuar defekte popullore". (M, Gandhi)
Pjesëmarrja publike e qytetarëve e krijon hapësirën publike, e cila funksionon më efektshëm në
shoqëritë ku është e pavarur nga shteti dhe nga forcat ekonomike të shoqërisë. Një shembull i
hapësirës objektive është BBC, që pretendon pavarësinë dhe objektivitetin. Është esenciale që
hapësira demokratike publike mos ketë kufizime të pikëpamjeve politike dhe të mos varet nga
vepruesit e fuqishëm ekonomikë dhe politikë.
Shtypi, radio, televizioni dhe interneti me një fjalë i njohim si masmediat. Masmediat janë organe
që transmetojnë informacione për një publik të gjerë përmes mjeteve teknike. Liria e masmedias
parashikohet në kushtetutë.
Karakteristikat e masmedias janë:
•

Masmedia i drejtohet një publiku të madh, të ndryshëm dhe të shpërndarë,ose thënë ndryshe
“masës”,

•

Në masmedia mund të ketë qasje kushdo,

•

Komunikimi bëhet vetëm në një drejtim: nga dërguesi i mesazhit te marrësi (lexuesi,
shikuesi, dëgjuesi etj.), dallim bën këtu interneti, ku komunikimi është më interaktiv,

•

Për përhapjen e informacionit shkrimor, tingëllor dhe akustik nevojiten mjete teknike.
(B. Musai, J. Godole, T. Abdurrahmani, 2011)

Mediat nuk janë instrumente të vetme të sferës publike. Në qoftë se sidomos media nuk ofron
hapësirë demokratike publike, njerëzit do të jenë të padijshëm, të politizuar, demagogjia do të
lulëzojë dhe një elitë e vogël do ta kontrollojë vendim-marrjen.
Nganjëherë bëhet dallim mes programeve të shërbimit publik, që e ushqejnë hapësirën publike, dhe
programeve argëtuese, që vetëm i argëtojnë dhe i largojnë nga realiteti shikuesit. Por, në fakt ka raste
kur programet argëtuese dhe komerciale mund të shërbejnë për krijimin e hapësirës publike, dhe
anasjelltas, kur programet në shërbim publik të jenë përplot propagandë. Cilësia e hapësirës publike
varet nga kontrolli i qeverisë dhe nga censura e sistemeve private, ose nga kombinimi i të dyjave
madje dhe nga ndikimi i agjencive të huaja që mund të bashkëpunojnë ose me qeveritë lokale ose
me grupet private mediatike.
Shteti shpesh bën censurë të informacioneve të caktuara për hir të ‘sigurisë kombëtare’ dhe sidomos
ndodh kështu me çështjet si eksperimentet luftarake, veprimet të politikës së jashtme etj.
Ka raste të skajshme kur kërcënimet fizike ndaj gazetarëve dhe mitoja, bën që media t’i shërbejë
propagandës shtetërore. Qeveria mund të kontrollojë median përmes fondeve, pronësisë,
legjislacionit etj.
Në Perëndim, kur flitet për censurën dhe kontrollin, rëndom bëhet fjalë për qeverinë dhe jo për
censurën private. Kjo ndodh sepse media private shpesh vepron pa ndonjë kontroll të theksuar dhe
kritikat që i bën tingëllojnë si të natyrshme kundër shtetit, ndërkaq që ato vetë i mbrojnë interesat
private dhe e minimalizojnë mundësinë për të qenë të kritikuara. Por, sistemet private të kontrollit
të mediave janë kërcënuese për hapësirën publike për shumë arsye: në radhë të parë ato mbështeten
në kontrollin e pronarëve dhe prandaj përfaqësojnë interesa të ngushta klasore, dhe për shkak të
fitimeve të mëdha pronësia koncentrohet në një numër të caktuar interesash. Po ashtu, ato duhet t’u
shërbejnë interesave të reklamuesve, sepse varen prej tyre. Rrjedhimisht, ato parapëlqejnë argëtimin
kundrejt debateve serioze politike, pra nuk janë shumë të interesuara për kultivimin e sferës publike.

Për shembull, që t’u shërbejnë reklamuesve, mediat private u drejtohen shikuesve të një shtresë
konsumatore e të pasur, dhe në këtë rast nuk janë të nevojshme emisionet për fëmijë.
Shoqëria civile dhe mediat janë vendimtare për krijimin dhe ruajtjen e një atmosfere në jetën publike
që dekurajon mashtrimin dhe korrupsionin. Në të vërtetë, ata janë ndoshta dy faktorët më të
rëndësishëm në eliminimin e korrupsionit sistematik në institucionet publike.
(PREM, September 1997)
Logjika e kontrollit të tregut nga media private është vetvetiu në kundërshtim me zhvillimin e një
sfere publike e demokratike. Media e varur nga tregu jo vetëm që me të madhe e ushqen argëtimin
në dëm të një hapësire publike, por i shmanget cilësdo teme serioze që mund të ndërhyjë në mesazhet
komerciale. Por, modeli komercial i medias e ka logjiken e vet të brendshme, dhe kur ka pronësi
private tenton ta gërryejë hapësirën publike dhe të krijojë një kulturë argëtimi, që i shërben tregut
dhe jo medoemos shoqërisë dhe qytetarëve. Me komercializmin dhe qendërzimin e tyre mediat
private forcohen madje dhe fitojnë fuqi politike dhe ndikim në agjendat politike. Raporti i tyre me
mediat lokale, me ruajtjen e specifikave kombëtare, luan rol kyç për krijimin e kulturës mediatike.
Ndërkaq, përkundër hulumtimeve të shumta që janë bërë lidhur me ndikimin e medias masive në
formimin e bindjeve dhe opinionit publik, megjithatë duhet bërë dallimi mes llojeve të ndikimit
mediatik: a bëhet fjalë për informacione, sjellje, opinione dhe pikëpamje? Përderisa sjelljet dhe sasia
e informacionit mund të vëzhgohen dhe të maten më lehtë, nuk ka mundësi që aq lehtë dhe me
saktësi të matet bindja e audiencës. Edhe pse flitet për shembull për opinion publik, bindjet janë të
lidhura me vlerësimet e individit, dhe ndryshojnë përkah fuqia e besimit dhe burimi i verifikimit.
Ato nuk ndërrojnë lehtë, dhe nuk ndikohen vetëm nga media, por edhe nga rrethanat shoqërore dhe
individuale. Hulumtimet tregojnë se njerëzit synojnë të jenë selektivë dhe t`i pranojnë mesazhet me
të cilat pajtohen, duke u përpjekur që sa më pak t’i ndryshojë përqasjet e veta. Gjithsesi këto dukuri
lidhen ngushtë me konceptin e audiencës: sa aktive apo pasive është ajo, sa është heterogjene dhe
çfarë raporti ka me dërguesit e mesazhit, sa është ndërvepruese dhe sa e ka të formësuar identitetin
shoqëror dhe kulturor, çfarë kontakti ka me burimin e mesazhit, si e përkufizon dërgimin e mesazhit
e kështu me radhë.
Gjithsesi këto dukuri lidhen ngushtë me konceptin e audiencës: sa aktive apo pasive është ajo, sa
është heterogjene dhe çfarë raporti ka me dërguesit e mesazhit, sa është ndërvepruese dhe sa e ka të
formësuar identitetin shoqëror dhe kulturor, çfarë kontakti ka me burimin e mesazhit, si e përkufizon
dërgimin e mesazhit e kështu me radhë. Gazetarët përhapin përditë lajme dhe pamje për një publik

të gjerë. Gazetarët informojnë dhe zbavisin, ndërmjetësojnë duke qenë gati “avokatë” për lexuesit,
dëgjuesit dhe shikuesit e tyre. Me punën e tyre të përditshme gazetarët ofrojnë një mori
informacionesh, por nga ana tjetër nuk duhet harruar se gazetaria është edhe një biznes, dhe si i tillë
vepron brenda një tregu me rregulla të caktuara. Produkti kryesor që ofron ky treg është lajmi, një
mall që “skadon” lehtë. Ai duhet të jetë i besueshëm, i vërtetë, por edhe tërheqës. Cilësia e lajmeve
dhe informacioneve që prekin përditë fusha të tilla si ekonomia, politika, korrupsioni apo kultura
ndikon drejtpërdrejt në krijimin e opinionit publik mbi zhvillime aktuale apo probleme themelore të
shoqërisë. Pikërisht për këtë rol të gazetarisë, përfaqësues të interesave dhe organizatave të
ndryshme mundohen vazhdimisht të kenë ndikim mbi median dhe ta kontrollojnë atë. Nga ana tjetër,
edhe vetë gazetaria, duke qenë e vetëdijshme për funksionin e saj demokratik dhe pushtetin që ka në
shoqëri, shpesh jo vetëm pasqyron realitetin, por edhe e ndryshon, apo e transformon atë.
Shtypi i lirë nuk është luks. Një shtyp i lirë është në thelbin absolut të zhvillimit të barabartë, sepse
nëse nuk mund të gëzoni të varfërit, nëse nuk kanë të drejtën e shprehjes, nëse nuk ka dritë mbi
korrupsionin dhe praktikën e padrejtë, nuk mund të ndërtoni konsensusin publik që nevojitet për të
sjellë ndryshim. (J.D.Wolfensohn, 1999)
Mediat janë instrumente komunikimi. Si instrumentin bazë të komunikimit mund të përmendim
“gjuhën”. Me anë të simbolikës së saj njerëzit komunikojnë me njëri-tjetrin. Por komunikimi ndodh
edhe pa gjuhën verbale apo të shkruar, me anë të shenjave, gjesteve, veshjes, mimikës, etj. Ekzistojnë
mbi 150 përkufizime mbi komunikimin. Mbase mund ta përkufizonim kështu: “Komunikimi nuk
ndodh pa një partner dhe ai është shkëmbim i shenjave gjuhësore dhe jo gjuhësore apo vizuale mes
dy apo më shumë njerëzve, në varësi të një situate të caktuar.” (B. Musai, J. Godole, T.
Abdurrahmani, 2011).
Gjatë një bisede direkte mes personave, dërguesi dhe marrësi i mesazhit shkëmbejnë rolet e tyre që
do të thotë se procesi komunikativ është i ndërrueshëm dhe kryhet sipas rregullave të një dialogu.
Komunikimi individual përkufizohet zakonisht si komunikim direkt, personal; ndërsa komunikimi
masiv si një komunikim indirekt që transmetohet teknikisht, pra anasjelltas. Nëse dikur kufijtë mes
komunikimit individual atij masiv kanë qenë më të qartë, sot janë kthyer në të padukshëm prej
zhvillimeve teknologjike.

2.2 Metoda e studimit

Metodat e kërkimit në didaktikë janë mjete të domosdoshme të hulumtimit, të cilat na mundësojnë
që të arrijmë rezultate dhe njohuri të reja. Procesi i kërkimit shkencor përbëhet nga disa faza ku
ndërlidhet teoria me teknikat kërkimore, me analizat dhe interpretimin e të dhënave. Qasja kryesore
e studimit tim është empirik. Jam përpjekur qё nëpërmjet saj të hulumtojë dhe të interpretojë, në
mënyrë sa më objektive, përmes vrojtimeve, përvojave dhe studimeve rreth kësaj lëmie. Literatura
teorike në funksion të realizimit të këtij punimi është e përbërë nga libra e studime të fushave të
mediave dhe te komunikimit.
2.3 Qëllimi dhe objektivat
Qëllimi i këtij punimi diplome është të japë një paraqitje të qartë të mediave Kosovare dhe sfidat e
tyre përballë korrupsionit, si problemi thelbësor në zhvillimin e vendit në të gjitha fushat.
Pyetjet e kërkimit
1. Çka janë mediat dhe cili është roli i tyre?
2. Çka është korrupsioni?
3. A kanë mediat kosovare strategji për ta luftuar korrupsionin?
4. Kush mund të jenë aleatët kryesor të mediave për ta luftuar korrupsionin?

3. DEKLARIMI I PROBLEMIT
3.1 Nocione për korrupsionin
Korrupsioni është dukuri shumëdimensionale dhe po aq i vjetër sa edhe njerëzimi. Është në natyrën
e njeriut që të mundohet të krijojë privilegje dhe përftime personale pa marrë parasysh nevojat e të
tjerëve, qoftë edhe në disfavor të të tjerëve. Në këtë kuptim nuk përjashtohen as segmente të caktuara
të shoqërisë kosovare.
Sipas Ligjit Kundër Korrupsionit të Kosovës korrupsioni nënkupton çdo shkelje të detyrës së
personave zyrtarë ose përgjegjës në subjektet juridike dhe çdo veprimtari e iniciatorëve apo
përfituesve të kësaj sjelljeje, e drejtuar si përgjigje ndaj një shpërblimi që drejtpërdrejt ose indirekt
është premtuar, ofruar, dhënë, kërkuar, pranuar apo është pritur për t’u marrë për veten apo për një
person tjetër. (AKK, 2009)
Kosova rrethohet me një mjedis të karakterizuar
me shkallë të lartë të korrupsionit. Kjo për arsye
se gati të gjitha shtetet përreth Kosovës kanë
kaluar nëpër vështirësitë e tranzicionit, të
favorshme për shkallë të lartë të korrupsionit, të
cilat kanë qenë posaçërisht të theksuara në Kosovë.
Korrupsioni mbetet një nga pengesat për progresin e Kosovës drejt integrimi Evropian. Korrupsioni
është i përhapur kudo dhe i prek të gjithë sektorët e shoqërisë dhe qeverisë. Ka pasoja të veçanta në
sundimin e ligjit, rritjen ekonomike dhe funksionimin demokratik të institucioneve publike. Ai e
minon besimin e qytetarëve në sistemin kombëtar dhe i nxit paralelizmat strukturore të cilat janë të
favorshme për krijimin e një kulture të mospërfilljes, apatisë dhe ikjes nga përgjegjësia qytetare.
Konceptualizimi i korrupsionit nuk është detyrë e lehtë. Disa përkufizime të fenomenit siç është
“keqpërdorimi i zyrës publike për përfitime private” e konceptualizojnë korrupsionin në koncepte
aq të gjera sa ato lënë mundësinë që pothuajse gjithçka mund të etiketohet si korrupsion. Hulumtimet
empirike kanë konfirmuar lidhjen mes korrupsionit të perceptuar si i lartë dhe investimeve e rritjes
së ultë ( D.Treisman,1997).

3.2 Mediat e Kosovës dhe lufta ndaj korrupsionit
Në mbarë botën mediat njihen për ndikimin e tyre në të gjitha sferat e shoqërisë botërore, por në
shumë raste, në shoqërinë kosovare, mediat luajnë një rol të veçantë në politikë. Pra, fuqia kryesore
për politikën janë mediat. Por shtrohet pyetja – kush fshihet prapa tyre? Më siguri se shumë njerëz
do të thonë se pronari i atij mediumi. Por nuk do të thotë se gjithmonë, ai i cili është pronar legjitim
i saj, është edhe pronari i vërtetë. Shumë pronarë të mediave në Kosovë mund të krahasohen si
aktorët, ndërsa regjisorët janë individë të fuqishëm, grupe ekonomike nga shteti – autoritetet që
fshihen pas skenës mediale.
Informimi mund të konsiderohet si oksigjen i demokracisë. Informimi i drejt dhe korrekt arrihet
vetëm në saje të medieve të lira. Liria e medieve është një nder shtyllat kryesore për funksionimin e
një shoqërie demokratike, dhe më të drejtë media konsiderohet si “fuqi e katërt” e një shteti, pas
fuqive të legjislativit, ekzekutivit dhe gjyqësorit (Telegrafi,2010).
Por sa është e pranishme kjo liri e medieve në vendin tonë?
Liria e shprehjes dhe e mediave janë të garantuara me Kushtetutë, dhe legjislacioni mbi shpifjen dhe
gjuhën e urrejtjes është në përputhje me jurisprudencën e Gjykatës Evropiane të të Drejtave të
Njeriut. Korniza ligjore dhe institucionale në këtë fushë mbetet e fragmentuar dhe jo efektive. E
drejta e gazetarëve për kundërshtim të ndërgjegjshëm dhe e drejta e publikut për t’u përgjigjur dhe
për përmirësim mbetet e parregulluar. Policia, prokurorët dhe gjyqtarët kanë nevojë për trajnim të
duhur mbi standardet e vendosura nga Këshilli i Evropës dhe Gjykata Evropiane e të Drejtave të
Njeriut për trajtimin e burimeve dhe materialeve gazetareske. E drejta e qasjes në informacione me
karakter publik është penguar nga qasja e fragmentuar dhe e paqartë e autoriteteve.
Kosova është në nivel të përgatitjes në fushën e lirisë së shprehjes. Nuk ka pasur progres të madh në
këtë fushë. Kërcënimet dhe sulmet kundër gazetarëve janë rritur. Kuvendi ka treguar përkushtim të
kufizuar në gjetjen e një zgjidhjeje për financimin e qëndrueshëm të transmetuesit publik, duke e
lënë atë të pambrojtur ndaj presioneve politike dhe ndikimit. Nuk ka pasur zhvillime legjislative për
rregullimin e pronësisë së medias dhe transparencës. Zbatimi i legjislacionit mbetet sfidë, në veçanti
në lidhje me ligjin për transmetuesin publik.
Shpesh herë jemi dëshmitarë se mediumet tona janë të kufizuara të pasqyrojnë gjendjen reale, kjo
ndodh për shkak të presioneve që vijnë nga ana e pushtetarëve dhe tendencës që të kenë një kontroll
absolut mbi to. Prerja e shiritave për fillimin e rregullimit të rrugëve zënë hapësirën më të madhe në

edicionet e lajmeve në disa mediume tona, por jo edhe problemet e shumta që përballën qytetarët e
vendit, siç janë: varfëria e skajshme, korrupsioni, papunësia e madhe, mungesa e energjisë elektrike,
mungesa e ujit të pijshëm dhe shumë e shumë probleme me të cilat përballën qytetarët, e që ishin
premtimet kryesore qeverive gjatë fushatës zgjedhore.
Roli i medias është kritik në promovimin e qeverisjes së mirë dhe kontrollin e korrupsionit. Kjo jo
vetëm që ngre ndërgjegjësimin e publikut për korrupsionin, shkaqet, pasojat dhe mjetet e mundshme
të tij, por edhe për të hetuar dhe raportuar incidentet e korrupsionit. Efektiviteti i medias, nga ana
tjetër, varet nga qasja në informata dhe liria e shprehjes, si dhe nga kuadri profesional dhe etik i
gazetarëve investigative. Mediat kanë ekspozuar zyrtarë të korruptuar, kanë nxitur hetime nga
organet zyrtare, kanë përforcuar punën dhe legjitimitetin e të dy parlamenteve dhe trupave të tyre
anti-korrupsion dhe janë nën presion për ndryshime në ligje dhe rregullore që krijojnë një klimë të
favorshme për korrupsionin. Gazeta gjithashtu konsideron se si media mund të forcohet, duke
theksuar pronësinë private kundrejt pronarit publik, nevojën për një mbrojtje më të mirë të
gazetarëve që hetojnë korrupsionin, lirinë e shtypit dhe llogaridhënien e medias.
Një element kritik i programit antikorrupsion të një vendi është një media efektive. Mediat kanë rol
të dyfishtë: nuk rritet vetëm ndërgjegjësimi i publikut për korrupsionin, shkaqet, pasojat dhe mjetet
e mundshme, por gjithashtu hetohen dhe raportohen rastet e korrupsionit, që ndihmon organet e
mbikëqyrjes (prokurorisë).
3.3 Nocione për korrupsionin
Mediat mund të veprojnë si një forcë kundër korrupsionit në mënyra të cilat janë të prekshme dhe të
paprekshme. Format e prekshme, lehtësisht të identifikueshme, në të cilat mediat kryejnë këtë
funksion, përfshijnë ato në të cilat një lloj rezultati i dukshëm mund t'i atribuohet një historie të
veçantë lajmesh ose një seri tregimesh - për shembull, nisjen e hetimeve nga autoritetet, heqjen e një
ligji apo politike që nxit një klimë të pjekur me mundësitë për korrupsion, fajësimin ose dorëheqjen
e detyruar të një politikani të shtrembër, shkarkimin e një zyrtari, nisjen e procedurave gjyqësore,
dhënien e rekomandimeve publike nga një organ mbikëqyrës, e kështu me radhë.
Efektet e paprekshme, për dallim, mund të karakterizohen si ato kontrolle mbi korrupsionin që dalin
nga klima më e gjerë shoqërore e pluralizmit të shtuar politik, gjallëron debatin publik dhe një
ndjenjë të rritur të llogaridhënies midis politikanëve, organeve publike dhe institucioneve që janë në
mënyrë të pashmangshme nënprodukt, një media lajmesh e pavarur dhe e vështirë.

Format e prekshme në të cilat gazetaria mund të shërbejë për të frenuar apo luftuar korrupsionin,
mund të marrë forma të ndryshme. Më spektakolare mes tyre është kur burokratët e korruptuar ose
mbajtësit e zyrave publike janë paditur, ndjekur penalisht ose janë detyruar të japin dorëheqjen pasi
e keqja e tyre është ekspozuar ndaj dritës publike. Sidoqoftë, gazetaria gjithashtu vepron
drejtpërsëdrejti për të frenuar korrupsionin në mënyra të tjera, më pak spektakolare, por në mënyrë
të diskutueshme, po aq të rëndësishme.
Raportimi, për shembull, mund të nxisë organet publike që të fillojnë hetime formale në akuzat për
korrupsion. Për më tepër, llogaritë e lajmeve shpërndajnë gjetjet e organeve publike kundër
korrupsionit, duke përforcuar kështu legjitimitetin e këtyre organeve dhe duke ulur lehtësinë me të
cilën palët e interesuara që mbajnë pushtetin mund të ndërhyjnë në punën e tyre.
Në anën tjetër, kur gazetaria ekspozon defekte dhe madje korrupsionin brenda organeve të ndryshme
të shtetit (gjykatat, policia dhe forcat kundër korrupsionit) korrupsioni është vënë në kontroll. Për
më tepër, nëse presioni publik që rezulton shpie në një reformë të këtyre organeve, forcohet
efektiviteti afatgjatë dhe potenciali i mediave për të vepruar si një kundërpeshë kundër korrupsionit.
Ka raste kur raportimi mbi sjelljet e korruptuara ose etike të dyshimta nuk rezulton në hetime të
menjëhershme, ndjekje penale apo dorëheqje, por shkakton zemërimin e publikut, i cili ushtron një
formë tjetër sanksionesh: humbjen e zgjedhjeve në kutinë e votimit për një mbajtës të vetëm të
zgjedhur ose një qeveri të tërë.
Gazetaria e ashpër mund të nxjerrë në pah edhe mangësi në politikë, ligje ose rregullore që nxisin
një klimë të pjekur për korrupsion, duke krijuar kështu presion për reforma. Dhe madje edhe para se
të publikohet ndonjë gjë, thjesht hetimet e gazetarëve për keqbërjet e dukshme mund të nxjerrin
përgjigje parandaluese nga autoritetet të etur për të mbrojtur imazhin publik te institucionit të tyre
para se të paraqiten akuzat.
Ajo që vijon është një diskutim më i hollësishëm i këtyre efekteve të ndryshme të prekshme që
gazetaria ka në kufizimin e korrupsionit. Kudo që të jetë e mundur, janë dhënë shembuj
bashkëkohorë për të ilustruar se si gazetari ka luajtur këtë funksion.
Institucionet në Kosovë kanë krijuar një kornizë institucionale dhe ligjore për t'u ballafaquar me
korrupsionin dhe kanë azhornuar këtë kornizë shumë herë për shkak të dështimeve të tyre të
vazhdueshme. Disa hapa janë ndërmarrë në luftimin e kësaj dukurie, ndërsa disa ligje janë miratuar
si: Ligji për Agjencinë Kundër Korrupsionit, Ligji për Deklarimin, Prejardhjen dhe Kontrollin e

Pasurisë dhe të Dhuratave të Zyrtarëve të Lartë Publik dhe Ligji për Parandalimin e Konfliktit të
Interesit në Ushtrimin e Funksioneve Publike. Gjithashtu, Qeveria e Kosovës (QeK) ka hartuar dy
strategji: Strategjinë kundër Korrupsionit dhe Planin e Veprimit për vitin 2009-2014 , dhe së fundi
Strategjinë Kundër Korrupsionit dhe Planin e Veprimit për vitin 2013-2017, e miratuar nga Kuvendi
i Kosovës, i cili është përballur me vonesa për miratim për gati dy vjet.
Ka një mungesë serioze të përmirësimit në luftën kundër korrupsionit, veçanërisht për shkak të
shumë mekanizmave që kanë mandat të paqartë dhe përplasje të mandateve. Gjithashtu mungesa e
qëllimeve të duhura nga institucionet kryesore për të krijuar mekanizma efikas të korrupsionit dhe
krijimi i organeve të shumta dhe të ndërlikuar kanë bërë që rezultatet e përgjithshme të jenë të dobëta.
Në Raportin e Progresit gjithashtu është vërejtur se rezultatet në luftën kundër korrupsionit ishin të
kufizuara. Duke mos i përfshirë institucionet e Kosovës, misioni i sundimit të ligjit EULEX i
Bashkimit Europian (BE), ka gjithashtu mandatin për të luftuar korrupsionin. Edhe pse e tërë
makineria institucionale dhe ligjore është në dispozicion, korrupsioni i nivelit të lartë vazhdon të jetë
i pranishëm në Kosovë. Pasi që Kosova në mesin e prioriteteve kryesore e ka përcaktuar integrimin
në BE, krijimi i një kuadri efektiv institucional dhe ligjor për t'u ballafaquar me çështjen e
korrupsionit është me rëndësi thelbësore.

Figura 1. Mekanizma të ndryshëm në luftë kundër korrupsionit.
(KIPRED, 2014)

4. METODOLGJIA
4.1 Sa janë të përgatitur mediat Kosovare për të luftuar korrupsioni
Roli i medias është kritik në ngritjen e vetëdijes publike, promovimin e integritetit dhe zbulimin dhe
raportimin e korrupsionit. Veprimi i suksesshëm kundër korrupsionit varet nga njohuritë dhe
informatat të cilat mund të dorëzohen nga mediat. Së pari, mediat rrisin ndërgjegjësimin e publikut
për korrupsionin, shkaqet, pasojat dhe mjetet e mundshme, dhe kështu mund të nxisë një kulturë të
integritetit. Së dyti, mediat mund të hetojnë, zbulojnë dhe raportojnë rastet e korrupsionit, duke sjellë
rastet e korrupsionit në publik dhe duke provokuar gjykimin gjyqësor ndaj tyre.
Efektiviteti i medias, nga ana tjetër, varet nga qasja në informata dhe liria e shprehjes, si dhe nga
kuadri profesional dhe etik i gazetarëve hulumtues. Qeveritë, pronarët e mediave dhe gazetarët kanë
një përgjegjësi të përbashkët për të siguruar që mediat mund dhe në mënyrë efektive të kontribuojnë
në forcimin e llogaridhënies dhe në uljen e korrupsionit. Mediat që kanë qasje në informata mund të
mbështesin vetëm luftën kundër korrupsionit nëse artikujt e shtypit, transmetimet dhe kontributet në
internet janë të lira nga censura. Forcimi i gazetarisë hulumtuese është jetike për t’i xjerrë në pah
rastet e korrupsionit.
Mediat kanë marrë qasje pro-aktive për luftimin e korrupsionit. Në nivelin e komunave, mediat kanë
bërë me sukses presion në zyrtarët e tyre të zgjedhur, për të zhvilluar më shumë debate dhe njoftime
publike. Në nivelin qendror, mediat kanë udhëhequr fushata të cilat kanë rezultuar në aprovimin e
një procesi më transparent buxhetor. Mediat kanë raportuar në mënyrë aktive për korrupsionin,
shumica e gazetarëve, duke u frikësuar, nuk kanë përmendur emra në raportimet e tyre. Por, shumë
prej nismave kundër korrupsionit kryesisht janë shuar, pjesërisht për shkak të zhgënjimet në procesin
e drejtimit të veçantive të strukturës komplekse dhe unike të qeverisjes në Kosovë, të kombinuar me
mungesën e përgjigjes si nga IPVQ-të ashtu edhe UNMIK-u (H.Preteni, 2006). Në shumë vende të
botës me demokraci të avancuar janë mediet ato që u paraprinë zbulimit të shume dukurive, siç janë:
krimi i organizuar, korrupsioni, nepotizmi në institucionet publike dhe shtetërore etj. Zakonisht kjo
ndodh në vendet me demokraci të zhvilluar, ku mediat kanë liri të kërkimit, marrjes dhe dhënies së
informacionit. Në vendin tonë mediat janë nën presionin e qeverisë dhe nuk janë të lira të informojnë
opinionin objektivisht. Mund të konkludojmë se një shoqëri demokratike nuk mund të funksionoj pa
ekzistimin e mediave të lira, të cilat do të pasqyronin gjendjen reale, dhe të cilat mund të kenë një
qasje kritike ndaj organeve qeverisëse.

Sot Kosova është e obliguar për të respektuar fjalën e lirë, median e lirë dhe ta ketë si fondament të
demokracisë së saj. Fjala e lirë është parakusht i ndërtimit të shtetit për të cilin angazhohet Republika
e Kosovës, kurse respektimi i etikës është themel i të vërtetës.
Mediat nuk janë mjaftueshëm të lira dhe të fuqishme, prandaj nuk mund të bartin përgjegjësi të plotë
për të luftuar korrupsionin. Rreziku vjen nga ekonomia, papunësia e madhe, mungesa e tregut të lire,
por po ashtu edhe nga dobësia e përgjithshme e institucioneve dhe paqëndrueshmëria e përgjithshme
e normave shoqërore. Fenomeni i korrupsionit reflekton dhimbjen e cila është në rritje nga
demokracia e re, nuk është incident por pengesë e përhershme dhe pjesë e sistemit.

5. PREZANTIMI DHE ANALIZA E REZULTATEVE
5.1 Prezantimi i rezultateve
Sipas Transparency International (TI), vendet në zhvillim dhe pjesa më e madhe e Ballkanit
karakterizohen me shkallë të lartë të korrupsionit. Në këtë kuptim Kosova nuk bën përjashtim.
Rrethanat dhe proceset aktuale në Kosovë, të karakterizuara me vështirësitë socio-ekonomike të
tranzicionit dhe pasojat e konfliktit të armatosur, bëjnë që kushtet për korrupsion në Kosovë të jenë
të favorshme.
Karakteristikat e përbashkëta për vendet më shkallë të lartë të korrupsionit:
•

Shumica e këtyre shoqërive e kanë përjetuar totalitarizmin në të kaluarën dhe kanë pasur
konflikte civile.

•

Edhe pse shumica kanë qeveri të zgjedhura dhe karakterizohen si vende demokratike,
institucionet e tyre demokratike janë në shkallë të ndryshme të zhvillimit.

•

Papunësia është e lartë, kurse shteti tenton ta zvogëlojë papunësinë duke hapur vende të reja
të punës në sektorët e shërbimeve/ sektorët publikë.

•

Të punësuarit në këta sektorë kanë paga të vogla dhe, varësisht nga madhësia e familjeve të
tyre, shumica e tyre mund të konsiderohet se jetojnë nën ose në kufirin e varfërisë.

•

Shoqëria civile dhe mediat janë të pazhvilluara ose të dobëta (Riinvest, 2005).

Figura 2. Rradhitja e shteteve të rajonit në raportin e TI, sipas shkallës së korrupsionit

5.2 Analiza e rezultateve
Organizata “Transparency International” në publikimin e Indeksit të Perceptimit të Korrupsionit për
vitin 2016 ka radhitur Kosoven në vendin e 95 ku ka marrë 36 pikë që nëse e krahasojmë me raportin
e para një viti, ku ka marrë 33 pikë, ka shënuar përparim të lehtë, por që është ende ndër vendet me
të korruptuara në botë.
Notimi bëhet në një shkallë ku 100 pikë do të thotë se ‘përceptohet shumë i pastër’ kurse zero pikë
do të thotë ‘perceptohet shumë i korruptuar’ dhe përgatitet sipas metodologjisë së Transparency
International. Është edhe më shqetësues fakti se Kosova në këtë raport qëndron edhe më keq
krahasuar me vendit e rajonit, si Shqipëria, Bosnia dhe Hercegovina, Serbia, Mali i Zi dhe
Maqedonia

Figura 3. Indeksi i Perceptimit të Korrupsionit për vitin 2016.
(CPI, 2016)
Këto karakteristika nuk kanë ndryshuar pothuajse fare gjatë dy-tri viteve të fundit, kështu që
rrethanat për rritje të mëtejmë të korrupsionit në Kosovë ekzistojnë ende. Për këtë arsye, IPVQ-të
duhen punuar intensivisht në eliminimin e rrethanave që mundësojnë korrupsionin.

6. Perfundime
6.1 Konkluzione
Liria e shprehjes, medias dhe informacionit mbeten të drejtat themelore për zhvillimin e shoqërisë
kosovare. Me të gjithë progresin e bërë gjatë viteve, sfida të përgjithshme mbesin në kuadër të lirisë
së shprehjes dhe informimit, kornizës legjislative dhe rregullatore, si dhe pavarësisë, sigurisë dhe
transparencës.
Nga njëra anë, Kosova ofron një kornizë të mjaftueshme ligjore për të siguruar lirinë e shprehjes,
informacionit dhe medias. Gjithashtu, ekziston liria për të punuar si gazetarë, nuk ka diskriminim që
ndalon gazetarët e huaj të kryejnë punën e tyre, ndërsa mediat janë të lira për të shpërndarë
përmbajtje në gjuhën e tyre të zgjedhjes.
Disa konkluzione mund të nxirren. Një çështje shqetësuese është zbatimi i dobët i Ligjit për Qasje
në Dokumente Publike, të cilën gazetarët e identifikuan si pengesë në qasjen e tyre në informata, kjo
është raportuar në veçanti nga mediat më të vogla dhe nga ata që punojnë në nivel lokal. Institucionet
publike dhe agjencitë e ndryshme nuk janë veçanërisht të hapura në drejtim të medias.
Ndërhyrja nga individë në politikë mbetet pengesë e madhe në drejtim të realizimit të lirisë së
shprehjes dhe informacionit. Kjo është raportuar nga gazetarët në të gjithë sektorët e medias. Liria
e shprehjes dhe liria e shtypit janë thelbësore për të drejtat e njeriut dhe bazën e demokracisë.
Gazetarët luajnë një rol të rëndësishëm në informimin e publikut dhe në mbajtjen e qeverive
llogaridhënëse.
Në lidhje me pronësinë e medias, gazetat ofrojnë transparencë më të madhe sa i përket publikimit të
informacionit në lidhje me pronësinë dhe stafin redaktues. Ndërkohë, televizioni dhe mediat online
mbesin shumë problematike. Në lidhje me televizionet, Komisioni i Pavarur për Media (KPM) nuk
mbulon pronësinë e mediave apo rregullat e koncentrimit, edhe pse ka pasur disa përpjekje për
formalizimin e këtij të fundit, ata nuk kanë dhënë rezultat. Si e tillë, kjo çështje u përsërit vazhdimisht
si një çështje shqetësuese. Me shpërthimin e mediave online, çështja e pronësisë vetëm sa është
shtuar. Shumica e mediave online nuk kanë asnjë informacion për stafin profesional ose pronësinë.
Në fund, kushtet brenda vetë mediave po ashtu kufizojë profesionin e gazetarisë. Kontratat e
pamjaftueshme të punës, të cilave iu mungon mbrojtja e mjaftueshme sociale komprometojnë
paanshmërinë dhe pavarësinë e gazetarëve. Ndërhyrja nga pronarët e mediave në politikat redaktuese

vazhdojnë, dhe kodet e brendshme të sjelljes duhet të shprehin qartë politikat redaktuese në mënyrë
që të sigurohet që pronarët e mediave nuk do të ndërhyjnë në punën e përditshme redaktuese apo të
komprometojnë gazetarinë e paanshme.
6.2 Rekomandime
•

Rekomandimi kryesor është për angazhimin me prioritet të luftës kundër korrupsionit nga të
gjithë akterët relevantë.

•

Nevoja për një strategji gjithëpërfshirëse, e cila do të zbatohet dhe jo vetëm të hartohet për
të përmbushur kërkesë për integrimin në BE, është me rëndësi të madhe.

•

Zhvillimi i një ndjenjë më të madhe të përgjegjësisë në mesin e qytetarëve mund të jetë një
mjet efektiv për kundërvënien ndaj fenomenit.

•

Qytetarët duhet të raportojnë rastet kur janë detyruar të paguajnë ryshfet në baza më të
shpeshta. Në të njëjtën mënyrë, ata duhet të zhvillojnë vetëdijen që duke qenë viktima të
korrupsionit, pra duke paguar ryshfet, gjithashtu edhe ata kontribuojnë për të keq në gjendjen
tashmë të tmerrshme.

•

Publiku i gjerë duhet të jetë këmbëngulës në kërkesën për një nivel më të lartë të përgjegjësisë
dhe transparencës nga zyrtarët dhe institucionet qeveritare.

•

Duhet punuar më tepër në zbatimin e sundimit të ligjit, rritjen e transparencës dhe
llogaridhënies.

•

Zbatimin e rregulloreve transparente në poste të larta të administratës, ku ekspozimi publik
është i lartë, është me rëndësi jetike për reduktimin e korrupsionit.

•

Duhet të krijohet një mekanizëm për ndjekjen e progresit dhe mbledhjen e të dhënave në
luftën kundër korrupsionit.

•

Kuvendi i Kosovës duhet të vlerësojë punën e Agjencisë kundër Korrupsionit në përputhje
me dispozitat ligjore në fuqi. Duhet të ketë një bashkëpunim më të mirë mes AKK-së dhe
institucioneve të tjera kundër korrupsionit si dhe shkëmbimi i informacionit duhet të jetë më
efikas.

•

Raportet e Zyrës së Auditorit të Përgjithshëm dhe Avokatit të Popullit duhet të merren
seriozisht nga Qeveria dhe thellojnë bashkëpunimin ndërmjet agjencive të pavarura dhe
Qeverisë.

•

Rregullorja për mbrojtjen e “informuesit” duhet të sigurojë procedura të qarta, ose të paktën
të ketë një organ të pavarur. Mbrojtja e informuesit është një çështje e ndjeshme që duhet të

adresohet menjëherë jo vetëm për luftën kundër korrupsionit, por edhe për luftimin e krimit
të organizuar.

8. SHTOJCAT
8.1 Cka është intervista?
Intervista, si metodë kërkimi, përfaqëson një bashkëbisedim të një lloji të veçantë. Sepse, nga njëra
anë, bashkëbisedimi intervistues nuk është rastësor. Ai është i përgatitur, i qëllimshëm, i kërkuar.
Nga ana tjetër, gjatë intervistimit kërkimor rolet midis intervistuesit dhe të intervistuarit nuk mund
të ndryshohen. Ndaj dhe informacioni rrjedh gjithnjë nga përgjigjedhënësi te përgjigjemarrësi, si
në një qarkullim “senso unico” (njëkahësh). Pra, gjatë procesit të intervistës, marrëdhëniet midis
intervistuesit dhe përgjigjedhënësit janë të qëndrueshme. Ata “luajnë” deri në fund rolet e
paracaktuara.
Gjithashtu intervista përdoret, nga një anë, për grumbullimin e informacioneve autentike. Arsyeja
se pse zgjidhet pikërisht metoda e intervistimit është që nëpërmjet saj të mblidhet informacion për
ato aspekte e dukuri shoqërore, të cilat nuk mund të njihen nëpërmjet dokumenteve të ndryshme
dhe as të zbulohen nëpërmjet vëzhgimeve, apo metodave të tjera të kërkimit.
Intervista shërben për grumbullimin e një informacioni paralel, pra për verifikimin e të dhënave që
janë fituar në saje të metodave të tjera të kërkimit. Intervista përdoret, kështu, edhe si një metodë
ndihmëse e plotësuese.
8.2 Intervista enkas për këtë punim me gazetarin
1. A është korrupsioni i përhapur gjerësisht në qeveri në Kosovë apo jo?
-''Korrupsioni është i përhapur në masë të madhe në institucionet shtetërore. Kjo dëshmohet nga
rastet e shumta që evidentohen gjatë gjithë kohës nga mekanizmat që janë përgjegjës për luftimin
e kësaj dukurie. Mjerisht organet e drejtësisë nuk tregohen efikase në ndëshkimin e rasteve të
tilla dhe shumë nga të korruptuarit shpëtojnë pa marr dënimin e merituar, pasi u parashkruhen
lëndët nga vjetërsia. Edhe ato pak dënime që shqiptohen, më tepër rëndojnë mbi nivelin e mesëm
dhe të ultë të zyrtarëve publikë, sesa mbi të ashtuquajturit “peshq të mëdhenj”.
2. Cila është strategjia e mediave për të luftuar korrupsionin?
-''Mediet në Kosovë nuk mund të thuhet se kanë një strategji të veçantë për luftimin e
korrupsionit. Ato thjeshtë i hulumtojnë rastet e caktuara duke u mbështetur në burimet e veta.
Marr në përgjithësi, gazetaria hulumtuese është në krizë jo vetëm në Kosovë por edhe në shtetet

e zhvilluara. Mediet prestigjioze ka kohë që, ose i kanë shkurtuar fondet për hulumtime, ose i
kanë shuar tërësisht, për shkak të pamundësisë për t’i përballuar shpenzimet që krijohen nga kjo
lloj gazetarie''.
3.Sa janë të përgatitura mediat Kosovare për të luftuar korrupsionin?
''Mjerisht, shumica e medieve në Kosovë nuk janë të qëndrueshme në aspektin financiar. Kjo
krijon varësi ndaj grupeve të interesit, të politikës dhe të korporatave. Një varësi, padyshim se e
dëmton medien në kryerjen e misionit të saj në zbardhjen e rasteve korruptuese. Ajo çka është
pozitive, është se në Kosovë, megjithatë ka gazetarë të mirë, sikundër që ka media që i japin
rëndësi trajtimit të temave që për subjekt kanë korrupsionin dhe abuzimet e ndryshme nga
politikanët, zyrtarët publikë, apo kushdo qoftë tjetër''.
4. A e luftojnë mediat kosovare korrupsionin?
''Mediet nuk janë ekzekutiv. Misioni i tyre është që të zbardhin atë që po ndodhë. Shkrimet në
media, janë bazë e mjaftueshme për prokurorët që të hapin hetime Ex-Officio''
- Agron Halitaj- Drejtor i Gazetës Online “AktivPress”

